
				এই পাতাটির মুদ্রণ সংশোধন করা প্রয়োজন। 
& e 8 স্বামীজীর বাণী ও রচনা
পারে। মন্দ্রিাজের যুবকগণ, তোমরাই প্রকৃতপক্ষে সব করিয়াছ—আমি তো নামমাত্র নেতা ! আমি সংসারত্যাগী (অনাসক্ত সন্ন্যাসী ) ; আমি কেবল একটি জিনিস চাই । যে ধর্ম বা যে ঈশ্বর বিধবার অশ্রমোচন করিতে পারে না অথবা অনাথ শিশুর মুখে একমুঠো খাবার দিতে পারে না, আমি সে ধর্মে বা সে ঈশ্বরে বিশ্বাস করি না। যত উচ্চ মতবাদ হউক, যত সুবিন্যস্ত দার্শনিক তত্ত্বই উহাতে থাকুক, যতক্ষণ উহা মত বা পুস্তকেই আবদ্ধ, ততক্ষণ" উহাকে আমি ধর্ম নাম দিই না । চক্ষু আমাদের পৃষ্ঠের দিকে নয়, সামনের দিকে— অতএব সম্মুখে অগ্রসর হও, আর যে ধর্মকে তোমরা নিজের ধর্ম বলিয়া গৌরব কর, তাহার উপদেশগুলি কার্যে পরিণত কর—ঈশ্বর তোমাদিগকে সাহায্য
করুন ।
আমার উপর নির্ভর করিও না, নিজেদের উপর নির্ভর করিতে শেখো । আমি যে সর্বসাধারণের ভিতর একটা উৎসাহ উদ্দীপিত করিবার উপলক্ষ্য হইয়াছি, ইহাতে আমি নিজেকে সুখী মনে করি। এই উৎসাহের স্বযোগ লইয়৷ অগ্রসর হও—এই উৎসাহস্রোতে গা ঢালিয়া দাও, সব ঠিক হইয়া যাইবে ।
হে বৎস, যথার্থ ভালবাসা কখনও বিফল হয় না। আজই হউক, কালই হউক, শত শত যুগ পরেই হউক, সত্যের জয় হইবেই, প্রেমের জয় হইবেই। তোমরা কি মানুষকে ভালবাস ? ঈশ্বরের অন্বেষণে কোথায় যাইতেছ? দরিদ্র, দুঃখী, দুর্বল—সকলেই কি তোমার ঈশ্বর নহে? অগ্ৰে তাহদের উপাসনা কর না কেন ? গঙ্গাতীরে বাস করিয়া কুপ খনন করিতেছ কেন ? প্রেমের সর্বশক্তিমত্তায় বিশ্বাস কর । নামষশের ফাক চাকচিক্যে কি হইবে ? খবরের কাগজে কি বলে না বলে, আমি তাহার দিকে লক্ষ্য করি না । তোমার হৃদয়ে প্রেম আছে তো? তবেই তুমি সর্বশক্তিমান । তুমি সম্পূর্ণ নিষ্কাম তো? তাহাই যদি হও, তবে তোমার শক্তি কে রোধ করিতে পারে ? চরিত্রবলে মানুষ সর্বত্রই জয়ী হয়। ঈশ্বরই তাহার সস্তানগণকে সমুদ্রগর্ভে রক্ষা করিয়া থাকেন ! তোমাদের মাতৃভূমি বীর সস্তান চাহিতেছেন - তোমরা বীর হও । ঈশ্বর তোমাদিগকে আশীৰ্বাদ করুন। সকলেই আমাকে ভারতে আসিতে বলিতেছে । তাহারা মনে করে, অামি গেলে তাহারা বেশী কাজ করিতে পারিবে। বন্ধু, তাহারা ভুল বুঝিয়াছে। আজকাল যে উৎসাহ দেখা, যাইতেছে; ইহা একটু স্বদেশহিতৈষণা মাত্র-ইহাতে কোন কাজ হইবে না।

